
7 September 2014 
 

FOKUSTYD TEMA: GOD SE PLAN VIR DIE WêRELD 

 Week 3 - God voer sy verlossingsplan uit deur Abraham (Israel) tot seën vir die 
nasies te maak.  

  
 

OGGENDDIENS: Ds Piet 
 
Skriflesing: Genesis 11: 27 - 12: 9   
Teks:  Genesis 12: 1 – 4 
 

Tema:  __________________________ 
(Vul self in na die preek - ds Piet).  
 
Wanneer jy God volg en gehoorsaam wil 
wees, moet jy noodgedwonge baie 
moeilike keuses in jou lewe maak. Die 
Here Jesus het gesê: hy wat sy lewe ter 
wille van Hom verloor, sal dit vind. 
Gehoorsaamheid hou egter ook vir jou 
groot beloning in. Die beloftes van die 
Here aan Abram het egter wyer betekenis 
gehad. Die Here seën nie net vir jou nie 
maar almal rondom jou! Want God gebruik 
jou om ander na Hom toe te roep en Hom 
te volg, soos jy dit doen.  
 

Die vraag is dan of jy die Here 
gehoorsaam volg wanneer Hy jou roep om 
vir ander tot seën te wees.  
 

Vooraf sang 
Ps 110-3: 1, 3 (Mel ps 128) 
 

Ontmoetingsdiens 
Intreelied Sb 7-2: 1, 2; Votum; Seën: 
Lofsang Ps 47-1: 1, 2, 4; Geloofsbelydenis 
- Sing Sb 12-2: vers 1, (lees verse 2 - 4 

voor - moenie vertoon op bord), sing vers 
5  
  
Verootmoedigingsdiens 
Wet uit Efesiers 4: 25 - 5: 5; Sing  
Lied 530: 1, 2, 3; Gebed 
  
Woorddiens 
Skriflesing; Sing Ps 19-3: 3, 4; 
Woordverkondiging 
  
Antwoorddiens 
Sing direk na preek: Ps 45-1: 9, 10; 
Liefdegawes; Gebed vir BnB: TOPIA  
Sing Ps 105-2: 1, 2, 3;  Seen;  Amenlied 
Sb 13-3. 
 

 
TOPIA TERUGVOER NA DIE EREDIENS 
Ons gemeente ondersteun vir ds 
Johannes Aucamp in sy TOPIA-bediening 
en ons gee hom graag vanmore 
geleentheid om vir ons te vertel hoe dit 
met sy bediening gaan. Ons bid hom en 
sy gesin ook die seën van die Here toe.  

 
VANAAND: BEDIENING IN GROEPE  

Die volgende groepe se groepleiers het 
aangedui dat hulle op Sondaemiddae 
en/of aande gaan vergader: 31, 34, 35, 
37, 38, 41, 43 en 44. Groeplede moet 
seker maak van julle vergaderplek en -tyd.  

Groep 41 (groepleier: ds Piet) vergader 
om 17:00 by die kerk en alle ander lidmate 
wat nie by vaste groepe ingeskakel is nie, 
is welkom om te kom bywoon. Die tyd is 
vervroeg ter wille van jong kinders wat in 
die groep is.  
  

MEELEWING 
● Eric Aspeling (groep  29 - 082 327 

7886) word Woensdag opgeneem in 

Unitas vir verdere toetse met die oog op 

„n breukoperasie wat Donderdag 

gedoen word. Ons bid dat alles goed 

sal afloop.  

● Oom Koot Kruger (groep 4 – 084 400 

1004) ervaar gehoor- en 

spraakprobleme en is besig met toetse 

en ondersoeke. Ons bid vir beterskap. 

● Oom Tjaart Snyman (groep 14 – 

083 543 0526) ervaar swak gesondheid 

en ons bid hom beterskap toe. 

● Danika Alberts (groep 33 – 079 511 

2371) se tannie is oorlede en gister 

begrawe. Ons bid vir troos.  

● Baie geluk aan Jan en Mia van 

Jaarsveld (groep 19 – 081 212 4411) 

met die geboorte van hulle tweede 

dogtertjie, Anke. Ons is saam met julle, 

ouma Elize Schutte en oumagrootjie 

Miemie de Beer dankbaar en bly. 
 

Ons bid dat die Here spoedig beterskap 
en herstel sal gee. 

 
 

BAIE GELUK 
Eddie Coetsee (jnr) is gekies as lid van 
die studenteraad van Volkies! Baie geluk 
Eddie, ons is trots op jou! 

 
 
 

 ONS DINK OOK AAN DIE VOLGENDE 
LIDMATE WAT SUKKEL MET SIEKTE 

OF SWAK GESONDHEID 
Sr Sannie Reyneke, sr Filina Coetsee, sr 
Marianne Kruger, sr Bettie Ras, sr Janet 
vd Walt,  br Mannetjie Viviers, sr Hester 
Buys, br en sr Fanie en Ria Bezuidenhout. 

 
ONDERSTEUNING VIR SIEKES 

Vir ondersteuning of besoeke deur die 
hospitaalbesoeke-diensgroep, skakel 
hierdie week vir: 
siekes@oosdoppers.co.za 
Anna Smith      (083 765 9813) 
Susan Lourens (073 898 0181) 

 
 AFKONDIGINGS 

Die volgende aktiwiteite vind DV 
hierdie week plaas: 
Vandag 
09:00 Gebedsgroep  
09:30 Oggenddiens 
 Kleuterbediening 

Katkisasie 20 - Insameling van  
TOIBO Blikkies met geld.  
Tee en Koffie 

Vanaand: Bediening in groepe           
 

Maandag 
17:15 Katkisasie Gr 10 
18:00 Kersmark 
 

Dinsdag 
06:00 Manne ondersteuningsgroep 
 

Woensdag 
10:00 Amandelbloeisels 
16:30 Katkisasie Gr 8 
17:15 Katkisasie Gr 11 
17:15 Katkisasie Gr 9  
18:00 Diakonie dagbestuur 
19:00 Bybelstudie Klipdrif 
19:00 Beginpunt 
 

Donderdag 
09:30 Kleingroep van Salomè Jonker  
          (groep 39) in Elim 

AMPSDRAERS 
Die volgende name word ter approbasie 
voorgehou vir die amp van ouderling: 
Brs Fanus Kruger, Kola Kruger, Hans 
Malan en Banie van der Walt. 
  
Ons het tans 11 vakante groepe en die 
Kerkraad versoek die gemeente om name 
in te dien van lidmate wat as ouderling 
oorweeg kan word. U voorbidding word 
ook in hierdie verband gevra. 

 
Fokus op ons missionêre roeping – 

God se plan vir die wêreld 

Ons begin vandag met week drie. Maak 
seker dat jy jou Fokustydboekie met die 
preke, groepwerk en huisgodsdiensriglyne 
by die Kerkkantoor in die hande kry. Die 
handleiding is ook elektronies beskikbaar 
en kan aan jou ge-epos word. Dit is ook 
op ons webblad beskikbaar by 
http://www.oosdoppers.co.za/.  

 
Oproep om spesiale bydraes vir ons 
Instandhoudingsfonds (Skuurdak) 

Vanweë toenemende waterskade in die 
Skuur se voorportaal en ons kombuis het 
die kerkraad noodgedwonge die 
onvoorsiene uitgawe moes aangaan om 'n 
deel van die Skuur se dak te laat herstel 
deur nuwe dakplate te lê. Die skade aan 
plafonne moet nog herstel word. Die koste 
hieraan verbonde beloop R100 000.00.  
 
In die lig van die feit dat ons begroting 
reeds onder druk is, vra die kerkraad  of 
elke belydende lidmaat nie eenmalig  
R 200.00 wil bydra om die koste te dek 
nie? Plaas jou bydrae in 'n koevert gemerk 
Instandhoudingsfonds (Skuurdak) in die 
kluis of kollektesakkies. Elektroniese 
bankoorbetalings kan ook gedoen word 
met die verwysing "Instandhoudingsfonds 
(Skuurdak)".  
 

Ons sal op gereelde basis in die 
Dienelkander terugvoer gee oor hoe ons 
vorder om die bedrag in te samel en ons 
poog om die projek teen einde November 
af te handel.  
 

VERJAARSDAE 
Baie geluk aan almal wat DV hierdie 

week verjaar! 
Sondag, 7 September 
Sr Isabel Bouwer       072 453 0975 
Sr Sanè Rens       074 127 3336 
 

Dinsdag, 9 September 
Br Alwyn Beetge       082 415 9568 
Sr Tobianna Willemse (71)   072 380 8615 
 

Woensdag, 10 September 
Br Johan J v Ryssen      082 774 8873 
Br Pierre Viviers (Jnr)      082 347 5564 
 

Donderdag, 11 September 
Jsr Anja Buijs       076 410 7436 
Br Willem Venter       072 336 8563 
 

Saterdag, 13 September 
Sr Josephine de Lange      082 786 4380 
Sr Alta v Zyl          079 873 7922 
Sr Cornè Yssel       082 923 9094 
 
 

ANDER AFKONDIGINGS 
•  Liefdegawe vanoggend vir  
   Barmhartigheid.  
•  Gawe by die deure vanoggend vir die  
   Belydenisklas uitreik. 
•  Gawe volgende Sondag vir die  
   Teologiese skool: Publikasies. 
•  Vrywillige bydrae vir voertuigsekuriteit   
   in  die bussies by deure. 
•  Diensbeurte: Groep 28 en 29. 
 

KENNISGEWINGBORD 
● Frankfort Riviertoer: Woensdag 3 

Desember - Sondag 7 Desember 

2014. 

● Koster kaiingkarnaval 

 

http://www.oosdoppers.co.za/

HOëRSKOOL UITREIK NA HILLBROW 

Ons gaan weer DV Vrydag 12 September 
op „n uitreik na MES (Middestad 
Evangeliese Sorg) in Hillbrow saam met 
die jongmense van Gereformeerde Kerke 
Die Bult en Mooirivier. Die reëlings is as 
volg:  Vertrektyd Vrydag 12 September 
om 15:00 vanaf GK Potch Die Bult.  
Terugkoms: Vroeg-oggend Saterdag  
13 September.  Kostes: Geen.    Verlede 
jaar se uitreik was „n hoogtepunt vir almal 
wat gegaan het – so skryf sommer vandag 
nog jou naam op die lys in die voorportaal!  
Daar is net 25 plekke beskikbaar. 
 

AMANDELBLOEISELS 
Ons nooi graag al die Amandelbloeisels 
na „n gesellige saam-kuier op Woensdag, 
10 September om 10:00 by die Skuur. 
Prof. Floor gaan met ons praat oor sy 
nuwe boek. 

 

PROJEKTE NUUS 

 
CANSA PROJEK (Voorheen Toktokkie) 

 
 
 
 
 

Liewe Gemeente 

Ons loots nog vir die volgende week ons 
projek vir CANSA. Elke gesin behoort al „n 
koevert te hê waarin julle bydraes kan 
lewer. Vra gerus ook vir jou kollegas by 
die werk, familie en vriende. Kom ons 
poog om met hierdie projek die hele gesin 
te betrek. Dit is „n instelling by ons 
Oosdoppers om jaarliks „n mooi bedrag in 
te samel vir CANSA en ons vertrou dat 
ons dit weer hierdie jaar sal doen.  
Wanneer julle bydraes gereed is, plaas 
asb die koevertjie in die kollekte sakkie of 
in die kluis. Gesinne wat nog nie ‘n 
koevert ontvang het nie kan na die 
diens ‘n koevert by Odelia Venter, by 
die Toring kry. Vir enige verder navrae 

praat gerus met Odelia Venter (083 290 
1572) wat aan stuur staan van hierdie 
projek. 

 
Liewe Gemeente  
Graag hou ons julle op die hoogte met die 
verloop van die beplanning van ons 6e 
Kersmark hierdie jaar. Die datum is 22 tot 
29 November en ons vra asseblief dat 
julle hierdie datums oophou sodat ons 
weer heerlik kan saamwerk en meeleef 
met hierdie spesiale projek van ons. 
 

Al die verskillende komitees is aktief besig 
met hulle beplanning en die uitvoering 
daarvan. Ons mark is vol uitstallers wat 
gekeur is en ons wag vir hulle bevestiging 
dat hulle hier gaan wees. Kyk uit vir 
berigte in die koerante. Ons wil graag hê 
dat julle nou al oor ons mark met almal in 
jou omgewing, vriende en familie moet 
begin gesels sodat ons hulle aansteek 
met ons opgewondenheid daaroor! Gaan 
“like” asb ons “facebook”-blad en nooi jou 
vriende daarna uit! Lewer kommentaar oor 
die “post” daar! Help ons met die 
bemarking, versiering, borge, ensovoorts! 
 

Dankie vir diegene wat alreeds betrokke is 
en hard werk! 

 

BORGEKOMITEE  
Mooirivier Kersmark Borge 

Ons gemeente se Mooirivier Kersmark het 
gewys dat dit hier is om te bly. Dit vind 
hierdie jaar vir die sesde keer plaas. Dit is 
verseker een van die hoogtepunte op die 
gemeente se kalender waarna almal 
uitsien. Nie net omdat dit so ‟n fantastiese 
geleentheid is om saam te werk nie, maar 
ook vir die besondere doel van ons mark, 
naamlik om fondse vir ons gemeente se 

bediening na buite in te samel en om die 
bediening volhoubaar te maak. 
As deel van ons poging om die Mooirivier 
Kersmark so winsgewend moontlik te 
maak, probeer ons die bedryfsuitgawes 
van die Kersmark, wat ongeveer R70 000 
beloop, te delg deur die werwing van 
borgskappe binne en buite die gemeente. 
 

Dus wil ons u graag uitnooi om as borg op 
te tree. Indien u iemand ken wat dalk as 
borg sal wil optree, staan dit u ook vry om 
hierdie inligtingstuk aan hom of haar te 
oorhandig of om enige lid van die komitee 
met so ‟n persoon in aanraking te bring. 
As erkening vir u borgskap en tot voordeel 
van u besigheid (of privaat 
aangeleentheid), beplan ons om 
advertensieruimte op strooibiljette, die 
webwerf, agterop fakture en op die 
westelike grensmuur van die kerk in ruil te 
voorsien: 
 
Borgskappe word vir die volgende 
aangewend: 
o Skryfbehoeftes 
o Sekuriteit 
o Bankkaartkommissie en ander        
   bankkostes 
o Kunstenaars 
o Versiering van die saal 
o Voorraad vir die restaurant 
o Bemarking 
 

Indien u sou belangstel of nog enige 
ander inligting benodig, kan u met die 
volgende persone skakel: 
Ryan Bezuidenhout (082 464 6310) 
Walter Plotz (083 487 7497) 
Johan J v Ryssen (082 774 8873) 
 

Help ons asseblief met hierdie groot 
poging van die gemeente om geld in te 
samel vir die bediening na buite om 
sodoende ons bedieningsfokus ‟n 
werklikheid te maak, naamlik om die liefde 
van Christus prakties aan die wêreld te 
bewys en te verkondig. 

Baie dankie aan al die persone wat reeds 
aangedui het dat hulle wil help en reeds 
geld oorbetaal het. 
 

Kersmark Borgekomitee 
 

BELYDENISKLAS BOTSWANA 
UITREIK 

Daar heers groot opgewondenheid onder 
die 12 belydeniskatkisante oor die uitreik 
na Botswana op 4 - 10 Okt. Soos altyd vra 
ons met vrymoedigheid hulp uit die 
gemeente om die uitreik vir die katkisante 
moontlik te maak. Ons benodig die 
volgende items vir die groep:  

● 2 kombi‟s of ander voertuie . Indien 
ons nie kombi‟s kry nie, sal ons nog 
meer voertuie en bestuurders 
benodig - wat die koste baie opjaag. 

● 4 Sleepwaentjies - 6 vt en groter 
● Twee ekstra groot kazebo‟s 
● 2 Kampyskassies of klein gas-

yskassies 
● Koekies en beskuit.  
● Kontant skenkings om die koste te 

help dek. 
Indien jy met enige van die items kan 
help, praat asb met ds Piet. Ons vra ook 
voorbidding dat die Here weer ons uitreik 
tot groot seën van die gemeenskap in 
D‟kar sal maak, maar ook tot geloofsgroei 
van ons jongmense. Die volwassenes wat 
tot dusver saamgaan: Di Piet en Rieëtte, 
ds Karel, prof Francois Muller en Koot van 
der Walt. 

 
 

BEROEPE NUUS 
BEROEPE ONTVANG 

·         Dr AJ Coetsee van Uitschot na 
Postmasburg. 

·         Ds SP Venter van Pietersburg 
na Phalaborwa. 

BEROEPE BEDANK 
·         Ds HC van Rooy van Randburg 

na Pretoria-Alkantrant. 

                                          Susters 
TEESKINKGELEENTHEID 

Tee word vandag in die Skuur bedien onder die leiding van Sonette Turkstra (groep 5),  
Marlise Styger  (groep 8) en Miems Labuschagne (groep 40) .                                                       
Baie dankie aan die groepsusters en hul groepe se susters en broers wat met die skink 
en opwas help! Ons moedig susters en broers aan om te kom help met die skink en 
opwas - so leer ons mekaar en ons nuwe groepe beter ken! 

 

MELKFONDS 
Ons gemeente is bevoorreg om elke Sondag ‟n heerlike koppie melkkoffie of tee te 
geniet na die erediens. Ons herinner graag alle lidmate aan ons melkfondshouers by die 
bedieningspunte. Hierdie melkfonds word gebruik om juis in hierdie voorreg te voorsien. 
Graag vra ons vir enige donasies wanneer daar weer heerlik gekuier word rondom ‟n 
koppie koffie of tee. Die donasies kan in die houers geplaas word en so verseker ons 
ook elke week se lekker saamkuier na die erediens. 

 
 

BELANGRIKE DATUMS:  DERDE KWARTAAL 
 

DATUM DAG TYD WIE WAT 

21-Sep Sondag 19:00 Blok D Ouderlingevergadering – verversings 

27-Sep Saterdag 16:00 Blok B Nagmaalete 

28-Sep Sondag 19:00 Blok C Gesamentlike jeug- en erediens  
        Koffie, tee en sap 

 

BAIE DANKIE AAN ONS BORG VAN DIE WEEK! 
 
 

HUIZEMARK 
 EIENDOMSAGENTSKAP

ONS HET VOORDUREND POSTE BESKIKBAAR

VIR AGENTE EN BEMARKERS

  ONS DOEN :

* Huise, * Woonstelle, 
* Meenthuise,  
* Besigheidspersele,  
* Plase,  * Plotte

Verkope  &  Verhurings
VIR  ALLE

EIENDOMSBEHOEFTES
SKAKEL

Rolene vd Walt

Linda Nolte

082 859 6209

082 785 3951


